
Predmet: Izvjestaj s Konferencije o klimatskim promjenama odrzanoj u Parizu, 5. 1 6.
decembra 2015.

Predsjedavajuci Delegacije PSBiH u Interparlamentarnoj uniji Nenad Lali¢ ucestvovao je na
Konferenciji o globalnim klimatskim promjenama koja je, u organizaciji Interparlamentarne
unije i Parlamenta Republike Francuske, 5.1 6. 12. 2015. odrzana u Parizu. Na Konferenciji
je uestvovala i Marina Mijacevic¢, sekretar Delegacije.

Konferencija je odrzana u Nacionalnoj skupstini i Senatu Republike Francuske, a
prisustvovalo joj je vise od 300 delegata iz 90 zemalja Clanica Interparlamentarne unije.
Uvodna obracanja odrzali su Claude Bartolone, predsjednik Nacionalne skupstine, Gérard
Larcher, predsjednik Senata, Ban Ki-moon, generalni sekretar UN-a, te Saber Chowdhury,
predsjednik Interparlamentarne unije. U uvodnom obracanju, predsjednik Chowdhury je
naglasio vaznost Interparlamentarne unije kao medunarodne organizacije i njen utjecaj na
kreiranje svjetske politike. Kako je rekao, Interparlamentarnu uniju ¢ini 167 zemalja ¢lanica,
odnosno 43.500 parlamentaraca koji predstavljaju volju vise 6,5 milijardi ljudi. Stoga je
pozvao kolege da igraju svoju ulogu 1 ucine sve kako bi buduce generacije bile zasti¢ene od
klimatskih promjena.

Naglasio je ulogu parlamenata u davanju svog doprinosa za uspjeh politike u borbi protiv
klimatskih promjena budu¢i da parlamenti snose dio odgovornosti za efikasnu provedbu
medunarodnih sporazuma, usvajanje 1 izmjenu zakona, odobravanje nacionalnih budzeta i
pozivanju vlada na odgovornost. Umjesto ¢ekanja da se postigne globalni konsenzus moramo
uciniti koliko god moZemo na nacionalnom nivou da umanjimo klimatske promjene i
harmoniziramo globalnu agendu promoviraju¢i vecu koherentnost i komplementarnost
izmedu novih sporazuma o smanjenju rizika i katastrofa, odrzivog razvoja i klimatskih
promjena, rekao je predsjednik Chowdhury.

Generalni sekretar Ban Ki-moon je u obra¢anju naglasio da borba protiv klimatskih promjena
predstavlja ekonomski i sigurnosni imperativ. Upozorio je da sat otkucava do klimatske
katastrofe 1 pozvao drzave da sklope snazan sporazum o ograniavanju globalnog
zagrijavanja i transformaciji ekonomije u pravcu zelenih izvora. Pozvao je delegate da ne
bjeze od teskih odluka jer svijet ocekuje vise od polovi¢nih mjera i inkrementalnog pristupa.
Ban Ki-moon je naglasio da privathom sektoru treba jasan signal da je prelazak na nize
emisije ugljendioksida neizbjezan te apelirao na bogate zemlje da predvode smanjenje
emisije. Rekao je da konacni sporazum treba da sadrzi odredbu o provjeri nacionalnih
obecanja u petogodi$njim intervalima, §to bi trebalo da pocne prije 2020. godine. Transferi
tehnologije, znanja i dobre prakse, kao i podrska za izgradnju kapaciteta u zemljama u
razvoju su kljuéni elementi za prilagodavanje klimatskim promjenama i njihovo ublazavanje

Poseban gost na ovoj konferenciji bio je i Arnold Schwarznegger, predsjednik R20 —Regije
za klimatske promjene 1 biv§i guverner Kalifornije. Nakon obracanja ucesnicima
Konferencije, Schwarznegger je potpisao sporazum o saradnji R20 s Interparlamentarnom
unijom, u kojem je dogovoreno da dvije organizacije rade na projektima koji ¢e ojacati
kapacitete i sposobnosti parlamenata u borbi protiv rastuce opasnosti od klimatskih promjena.
Zajednicki projekti ukljucit ¢e podizanje svijesti medu parlamentarcima na izazov klimatskih
promjena te izgradnju medudrzavne podrske za akciju, ukljucujuéi zakonodavstvo i
nadgledanje realizacije medunarodnih i nacionalnih obaveza koje se odnose na smanjenje
emisije stakleniCkih plinova.

Svi govornici saglasili su se da nema vremena za gubljenje kada su u pitanju klimatske
promjene. Svijet viSe nego ikada treba obavezujuci sporazum koji bi trebao biti donesen na
sastanku COP21 u narednom periodu, a koji bi sve zemlje ¢lanice u svojim parlamentima
trebale ratificirati i kroz domace zakonodavstvo primijeniti. Parlamentarci su iznijeli svoju
zabrinutost zbog sporazuma koji bi trebao biti usvojen ali i brojne preporuke. Urgirali su da,
iako postoji zajedni¢ka odgovornost u djelovanju na klimatske promjene, sporazum treba
uzeti u obzir razliCite kapacitete i mogucnosti svake zemlje u njegovom provodenju, Sto se
posebno odnosi na zemlje u razvoju.

Posebnu paznju treba staviti na $to bolje koristenje prirodnih resursa i smanjenje emisije
staklenickih plinova. Apelirano je da svaka zemlja ¢lanica na svim nivoima vlasti preuzme
kolektivnu i individualnu odgovornost u smanjenju ugljenmonoksida i pronalasku dugoro¢no
odrzivih rjeSenja kako bi se osigurale trajne promjene na globalno drustvo i odrziv razvoj.
Parlamentarci su naglasili svoju odgovornost po pitanju usvajanja zakona, odobravanja
nacionalnih budzeta kao i nadgledanja svojih vlada u provodenju klimatskih politika i
obaveza.

Budu¢i da je u pojedinacnim izlaganjima naglasen jaz izmedu globalnih ciljeva po pitanju
smanjenja Klimatskih promjena i nacionalnih obaveza, delegati su istaknuli obavezu da budu
oprezni u provodenju i nadzoru sporazuma koji treba biti potpisan u Parizu na UN-ovoj
konferenciji o klimatskih promjenama (COP21).

Drugog dana zasjedanja parlamenti su raspravljali o finasiranju koji je i osnova konferencije
COP21. Apelirali su da vlade uplate 100 milijardi dolara u Zeleni fond koji bi pomagao
zemljama u razvoju da se prilagode i da ostvare doprinos u zaustavljanju klimatskih
promjena. Parlamentarci su se zalozili da je neophodno uciniti sve §to je u njihovoj moci
kako bi se rast temperature ograni¢io na dva stepena Celzija. Na kraju konferencije
konsenzusom je usvojen dokument koji ¢e zvani¢no biti usvojen na sljedecoj skupstini
Interparlamentarne unije u ozujku 2016. godine u Lusaki, a u kojoj su izneseni odredeni
zahtjevi sa ciljem da se uvrste u zavr$ne dokumente Konferencije COP21 u Parizu.

Izvjestaj pripremila:

Marina Mijacevic,
sekretar Delegacije PSBiH u IPU

Prilog: Zavr$ni dokument usvojen na konferenciji

Dostavljeno:
= naslovu
= ala

